Consello Municipal de Normalización Lingüística

É un órgano de participación que ten como finalidade promover o diálogo social sobre a política lingüística. Neste marco, a representación de diversos sectores sociais e da propia Corporación poden debater as propostas que formula o Goberno municipal ou que chegan da sociedade, contribuíndo a asesorar e dirixir a actuación municipal. Este órgano facilita tamén a transmisión das propostas á sociedade á que van dirixidas.



Está composto por un membro de cada unha dos grupos políticos que forman a Corporación, ademais dos representantes das seguintes institucións, organizacións ou sectores sociais: Dirección Xeral de Política Lingüística, Universidade de Santiago, organizacións en defensa da lingua, organizacións empresariais, sindicatos, ensino, asociacións cultuais, xuvenís e veciñais.
Pode consultarse a información sobre a súa composición e funcionamento na Ordenanza reguladora do CONSELLO MUNICIPAL DE NORMALIZACIÓN LINGÜÍSTICA, que pode consultarse na páxina: 

http://www.santiagodecompostela.org/medi/tramites/Normativa_Municipal/1._Ordenanzas_Xerais/Lingua_galega/3.2_-_Consello_municipal_de_normalizacion_linguistica.pdf
Consello Local de Medio Ambiente


Instrumento clave de participación e debate dos diferentes actores sociais de Santiago e canal de transmisión das inquietudes da poboación relacionadas co medio ambiente. Conta con comisións de traballo para temas específicos para ganar en operatividade. En estas comisións, elabóranse as propostas que posteriormente serán elevadas a reunión do Consello Municipal de Medio ambiente, con regulamento propio. 
http://www.santiagodecompostela.org/medi/tramites/Normativa_Municipal/1._Ordenanzas_Xerais/Contratacion/Consello_de_medio_ambiente.pdf

Son máis de 30 persoas as que forman parte de este órgano de participación para favorecer a representatividade e o consenso. É función dos membros do Consello propoñer alternativas concretas aos problemas ambientais existentes para que logo sexan tratadas polos órganos municipais competentes.
Consello sectorial de Turismo

O Consello Sectorial de Turismo é un instrumento de diálogo, colaboración e asesoramento da política turística municipal, e se configura como un órgano de participación e debate no proceso de toma de decisións da política turística local.

As funcións do Consello Municipal de Turismo serán as seguintes:

1. Servir de canle de participación e diálogo dos interlocutores sociais no desenvolvemento da política turística do Concello de Santiago, en orde a acadar acordos ao respecto.

2. Propor aos órganos municipais competentes criterios de actuación na liña do desenvolvemento do turismo e participar no seguimento da xestión municipal.

3. Informar e ser informado sobre temas específicos do sector e propoñer alternativas concretas aos problemas existentes na área de turismo para que sexan tratados polos órganos municipais competentes.

4. Ser informado dos ditames aprobados polas respectivas comisións informativas, e das

resolucións e acordos do Alcalde, Pleno e Xunta de Goberno Local, respecto daqueles temas relacionados co seu obxecto específico.

5. Emitir informes, por iniciativa propia ou do Concello, sobre materias das súa competencia.

6. Emitir e formular propostas e suxestións en relación co funcionamento dos servizos e

organismos públicos municipais correspondentes.

7. Presentar iniciativas, propostas ou suxestións ao Concello, para ser discutidas nas comisións

informativas municipais correspondentes.

8. Constituírse en órgano de consulta nos procesos de elaboración das disposicións normativas de ámbito municipal neste eido e, en xeral, nos asuntos de trascendencia para o turismo do Concello.

9. Presentar anualmente unha memoria informe da súa actuación.

10. Establecer canles de relación con outras administracións e organizacións relacionadas co turismo.

Santiago de Compostela é unha cidade turística que se consolidou nos últimos anos como un dos destinos culturais máis destacados de España e de Europa.

O éxito turístico dunha cidade histórica como Santiago de Compostela depende do desenvolvemento de políticas turísticas sectoriais, e da coordinación de políticas municipais con aplicación urbana.

Así mesmo, na configuración dos negocios e produtos turísticos, na súa promoción e comercialización, interveñen multitude de axentes de diverso carácter, tanto público como privado, e de diversos ámbitos (transporte, aloxamentos, gastronomía, oferta complementaria, infraestrutura, servizos públicos, promoción, comercialización, etc.).

Polo tanto, é necesario que todos estes elementos da cadea que configura o sistema turístico, actúen de forma coordinada, é dicir, cuns obxectivos comúns, cunhas estratexias comúns, e cunhas actuacións coordinadas.

Neste senso, e co obxectivo de incrementar a cooperación entre os diferentes axentes públicos e privados que participan no desenvolvemento do turismo e garantir a calidade e a competitividade turística da cidade, o Concello de Santiago de Compostela promove a creación do Consello Sectorial do Turismo.

O funcionamento e composición pode consultarse na súa normativa reguladora:

Regulamento do Consello Sectorial de Turismo do Concello de Santiago de Compostela
http://www.santiagodecompostela.org/medi/tramites/Normativa_Municipal/1._Ordenanzas_Xerais/Turismo/Regulamento_do_Consello_Sectorial_de_Turismo.pdf
CONSELLO SECTORIAL DE FAMILIA, BENESTAR SOCIAL E IGUALDADE
O Consello Municipal ten por obxecto servir de órgano consultivo e de participación no ámbito dos servicios sociais en tódalas cuestións referentes as súas competencias, buscando a mellor solución para acadar a maior calidade de vida para o conxunto dos cidadáns.

O funcionamento e composición pode consultarse na súa normativa reguladora:

http://www.santiagodecompostela.org/medi/tramites/Normativa_Municipal/1._Ordenanzas_Xerais/Servizos_sociais/Regulamento_de_organizacion_e_funcionamento_do_Consello_Sectorial_de_Familia,_Benestar_Social_e_Igualdade_do_Concello_de_Santiago_de_Compostela.pdf
CONSELLO MUNICIPAL DE PARTICIPACIÓN CIDADÁ

Son funcións do Consello de relacións veciñais:

· Proporlle ao órgano competente fórmulas encamiñadas a resolver os problemas relacionados co ámbito das súas funcións.

· Emitir informes, por iniciativa propia ou do Concello, sobre materias da súa competencia.

· Emitir e formular propostas e suxestións en relación co funcionamento dos servicios e organismos públicos municipais.

· Presentar iniciativas, propostas ou suxestións ao Concello, para ser discutidas nas comisións informativas municipais correspondentes.
O funcionamento e composición pode consultarse na súa normativa reguladora:
http://www.santiagodecompostela.org/medi/tramites/Normativa_Municipal/1._Ordenanzas_Xerais/Relacions_vecinais/Rexime_interno_do_consello_de_relacions_vecinais.pdf
http://www.santiagodecompostela.org/medi/tramites/Normativa_Municipal/1._Ordenanzas_Xerais/Relacions_vecinais/Eleccion_representantes_vecinais.pdf
CONSELLO MUNICIPAL DA MOCIDADE

O Consello Municipal da Mocidade de Santiago de Compostela configúrase como un organismo de asesoramento, consulta, proposta e participación da mocidade no ámbito territorial do municipio.

Será consultado polo Concello sobre as cuestións relacionadas coa mocidade compostelá.

De acordo co seu carácter esencialmente participativo e a finalidade prevista no artigo anterior, a actuación do Consello Municipal da Mocidade referirase ás seguintes cuestións:

a) Ser espacio de encontro e coordinación entre o Concello de Santiago de Compostela e a realidade asociativa do municipio.

b) Promover o coñecemento mutuo e o debate entre as diversas entidades xuvenís nos ámbitos que lle son propios: emprego, uso de espacios, orientación profesional, saúde, cultura, deporte, educación,lecer, entre outros.

c) Servir de canle de mediación cos organismos públicos e privados en asuntos de interese común para a mocidade.

d) Analizar as súas necesidades e demandas para propoñer respostas desde a administración local.

e) Propoñer actuacións e acordos entre as distintas áreas municipais e a calquera institución que incida coas súas accións no sector xuvenil.

f) Promover o asociacionismo xuvenil no municipio de Santiago de Compostela.

g) Calquera outro asunto que pola súa importancia para a mocidade lle sexa consultado.

O funcionamento e composición pode consultarse na súa normativa reguladora:
http://www.santiagodecompostela.org/medi/tramites/Normativa_Municipal/1._Ordenanzas_Xerais/Educacion_e_mocidade/Regulamento_do_consello_municipal_de_mocidade.pdf
